2013թ-ին իրականացված այցերի եւ Լոռու մարզպետարանում կայացած հանդիպումների վերաբերյալ

1. Դեկտեմբերի 10-ին Լոռու մարզպետարանում հյուրընկալվեցին ՀՀ-ում Ռուսաստանի Դաշնության լիազոր և արտակարգ դեսպան Իվան Վոլինկինին՝ տիկնոջ հետ և Գյումրիում ՌԴ գլխավոր հյուպատոս Եվգենի Կոնիշևին՝ տիկնոջ հետ: Այցը Լոռու մարզ ճանաչողական էր և նպատակ ուներ անմիջականորեն ծանոթանալու տարածաշրջանին, նրա ղեկավարությանը:
2. Դեկտեմբերի 2-ին Լոռու մարզում էին Ռուսաստանի Դաշնության Ստվարապոլի երկրամասի պատվիրակության 9 անդամներ, Ստավրապոլի մարզի էներգետիկայի, արդյունաբերության եւ կապի նախարարի տեղակալ Դմիտրի Տոլմաչովի գլխավորությամբ: Պատվիրակությունը Հայաստանում էր Հայ-Ռուսական միջտարածաշրջանային համագործակցության երրորդ համաժողովին մասնակցելու համար: Մարզում նրանց դիմավորեցին մարզային իշխանության ներկայացուցիչներն ու քաղաքային համայնքների ղեկավարները:
3. Նոյեմբերի 21-ին ճանաչողական այցով Լոռու մարզում էր ՀՀ-ում Ուկրաինայի Հանրապետության արտակարգ և լիազոր դեսպան Իվան Կուխտան: Սա դեսպանի առաջին պաշտոնական հանդիպումն էր մարզպետ Ա. Նալբանդյանի հետ: Այցելության առիթ էր հանդիսացել Վանաձորում ուկրաինական համայնքի «Վերբիչենկա» համույթի 15-ամյակի առթիվ կազմակերպված միջոցառումը:
4. Նոյեմբերի 15-ին Տարածաշրջանային այցերի շրջանակներում Լոռու մարզ էր ժամանել ՀՀ-ում Եվրոպական պատվիրակության ղեկավար դեսպան Տրայան Հրիսթեան: Դեսպանի խոստովանությամբ այցի նպատակն այն էր, որ Մաքսային Միությանը և միասնական տնտեսական տարածքին միանալու մասին ՀՀ-ի ղեկավարության հայտարարությունը թեև գոհունակությամբ չի ընդունվել Արևմուտքի կողմից և Եվրամիություն- ՀՀ առևտրա-մաքսային որևէ համագործակցություն անհամատեղելի է ՀՀ-ի նոր կարգավիճակի պատճառով, այնուհանդերձ ԵՄ-ի կողմից շարունակվելու են ջանքերը ՀՀ-ում ժողովրդավարության ամրապնդման, կոռուպցիայի դեմ պայքարի, մարդու իրավունքների պաշտպանության, տնտեսական լծակների խթանման և այլ հարցերում: Դեսպանին ուղեկցում էր նաեւ ՀՀ-ում Լիտվայի արտակարգ և լիազոր դեսպան Էրիկաս Պետրիկասը:
5. Հոկտեմբերի 16-18-ը Ֆրանսիայի հանրապետության Ռհոն Ալպ մարզի Վալանս քաղաքում Հայաստանի և Ֆրանսիայի ավելի քան 30 քաղաքների և ռեգիոնների պատվիրակությունների մասնակցությամբ տեղի է ունեցել Հայ-ֆրանսիական ապակենտրոնացված համագործակցության երկրորդ համաժողովը: Վալանսում տեղի ունեցած երկրորդ համաժողովին մասնակցել է մեծ պատվիրակություն Հայաստանի հանրապետությունից, որը ղեկավարել է ՀՀ փոխվարչապետ, տարածքային կառավարման նախարար Արմեն Գևորգյանը: Լոռու մարզն իր մասնակցությունն է ունեցել համաժողովին, պատվիրակությունը ղեկավարել է Լոռու մարզպետ Ա.Նալբանդյանը: Համաժողովի աշխատանքներն ընթացել են նպատակաուղղված՝ ապակենտրոնացված համագործակցության շրջանակներում: Նախապես ստեղծվել են տուրիզմի, կրթության և մշակույթի, տեղական տնտեսության և գյուղատնտեսության զարգացմանը խթանող աշխատանքային 4 խմբեր: Տեղական տնտեսության զարգացման աշխատանքային խմբի համաղեկավարներ են հանդիսացել Լոռու մարզպետը և Մարսելի փոխքաղաքապետ Դիդիե Պարակյանը: Համաժողովի մասին մանրամասնություններ ...
6. Սեպտեմբերի 11-ին Լոռու փոխմարզպետ Արսեն Դարբինյանը մարզպետարանի նիստերի դահլիճում ընդունեց   ՌԴ Տոմսկի առեւտրաարդյունաբերական պալատի գործարարներին։ Հանդիպումը կազմակերպվել էր ՀՀ արևտրաարդյունաբերական պալատի նախաձեռնությամբ։ Հանդիպման ընթացքում Տոմսկից Վանաձոր ժամանած գործարարները վանաձորցի գործընկերների հետ քննարկեցին համագործակցության զարգացման նոր հնարավորությունները և գործարար կապերի ամրապնդման ուղիները:
7.  Լոռու մարզի եւ Բելառուսի Հանրապետության Վիտեբսկի մարզի համագործակցության շրջանակներում օգոստոսի 14-ից 18-ը Լոռու մարզի պատվիրակությունը փոխմարզպետ Տիգրան Բադոյանի գլխավորությամբ այցելեց Վիտեբսկ: Այցի հիմնական նպատակը փոխշահավետ համագործակցություն իրականացնելու համար նախադրյալների ստեղծումն էր: Այս անգամ համագործակցության համաձայնագիր կնքվեց Վիտեբսկի մարզի Գլուբոկսկոյեի շրջանի Ուդելովսկի պատգամավորների գյուղական խորհրդի և Լոռու մարզի Հաղպատ համայնքի միջև:
8. Հուլիսի 17-ին Լոռու մարզպետարանում մարզպետի տեղակալ Վ.Ասատրյանն ընդունեց ՀՀ-ում Ղազախստանի Հանրապետության արտակարգ և լիազոր դեսպան Այիմդոս Բոզժիգիտովի գլխավորությամբ պատվիրակությանը: Այցի նպատակն էր բարեկամական կապերի հաստատումը մարզի հետ, ինչպես նաեւ մասնակցելու ՀՀ-ում Ղազախստանի Հանրապետության դեսպանատան և Գլոբալիզացիայի և տարածաշրջանային համագործակցության վերլուծական կենտրոնի կողմից Վանաձորում կազմակերպված «Միջազգային կազմակերպություններում Ղազախստանի և Հայաստանի համագործակցությունը միջազգային անվտանգության տնտեսական և բնապահպանական կայուն զարգացման ոլորտներում» թեմայով գիտաժողովին:
9. Հուլիսի 12-ին ՄԱԿ-ի արդյունաբերության զարգացման գործակալության միջազգային փորձագետ Դենիս Դրագովիչը և կազմակերպության ներկայացուցիչ Անահիտ Սիմոնյանը ՄԱԿ-ի արդյունաբերական զարգացման կազմակերպության (ՄԱԱԶԿ)՝ Ավստրիայի կառավարության ֆինանսական աջակցությամբ իրականացնող «Աջակցություն Հայաստանի երիտասարդության ձեռնարկատիրության զարգացմանը» ծրագրի իրականացման ընթացքը, առաջիկայում նախատեսվող քայլերը ներկայացնելու նպատակով հանդիպում ունեցան Լոռու մարզպետ Արթուր Նալբանդյանի հետ:
10. Հունիսի 17-21-ը Լոռու մարզպետ Արթուր Նալբանդյանի գլխավորած պատվիրակությունը աշխատանքային այցով Ֆրանսիայի հանրապետության Մարսել քաղաքում էր: Մարզի պատվիրակությունը մասնակից է դարձել մի շարք կարևոր հանդիպումների, միջոցառումների: Տեղի է ունեցել հանդիպում Ա. Նալբանդյանի եւ ՊԱԿԱ ռեգիոնալ խորհրդի նախագահի առաջին տեղակալ Պատրիկ Ալմանի հետ, ով համակագում է արտաքին կապերը: Հանդիպման ընթացքում հստակեցվել են 2012թ. դեկտեմբերին ստորագրված ՀՀ Լոռու մարզի և ՊԱԿԱ ռեգիոնի միջև «2012-2014 համագործակցության համաձայնագրի» շրջանակներում իրականացվելիք ծրագրերի հետագա աշխատանքները: 
Հանդիպում է տեղի ունեցել նաև ՊԱԿԱ-ի «Արհեստների և արհեստավորների պալատի» նախագահի հետ: Մասնակցել են նաև «Հայկական առևտրային ցանց» եռօրյա գլխավոր համաժողովին, որը բավականին ներկայացուցչական է եղել: Վերջինս կազմակերպվել է Հայ-ֆրանսիական առևտրա-արդյունաբերական պալատի նախաձեռնությամբ:
11. Մայիսի 17-ին ճանաչողական այցով Լոռու մարզում էր ՀՀ-ում Արգենտինայի հանրապետության արտակարգ և լիազոր դեսպան, նորին գերազանցություն Դիեգո Էռնեստո Ալվարես Ռիվերան՝ տիկնոջ հետ: Նա Լոռու մարզպետ Արթուր Նալբանդյանին հանդիպեց մարզի ղեկավարի աշխատասենյակում:
12. Մայիսի 29-ին «Դիակոնիա-Հայաստան» հիմնադրամի նախագահ Պարույր Ջամբազյանը, հիմնադրամի դուստր կազմակերպություն հանդիսացող հոլանդական «Մենսեն Քինդերն» հիմնադրամի ներկայացուցիչները Լոռու մարզպետարանում հանդիպեցին մարզպետ Արթուր Նալբանդյանի հետ՝ մարզի խնդիրներին ծանոթանալու, առաջնահերթ ոլորտներն առանձնացնելու, սոցիալական ոլորտում առավել արդյունավետ ծրագրեր մշակելու նպատակով: 
Հայ-շվեյցարական «Դիակոնիա» հիմնադրամը վերջին շրջանում մի քանի սոցիալական փոքրածավալ ծրագրեր է իրականացրել Լոռու մարզում, որոնք հիմնականում արտահայտվել են հումանիտար օգնությունների տրամադրմամբ սոցիալապես անապահով ընտանիքներին: Այսուամենայնիվ, մի քանի ծրագրեր ևս իրականացվել են ուղղված՝ գյուղատնտեսության, առողջապահության ոլորտների զարգացմանը: Թումանյան համայնքում հիմնադրամը նախատեսում է հիմնել նաև կարի փոքրիկ արտադրամաս՝ համայնքում սոցիալական խնդիրների լուծման նպատակով: Հիմնադրամի ներկայացուցիչները ցանկություն հայտնեցին առավել սերտորեն համագործակցել մարզպետարանի հետ, որպեսզի նախատեսվող ծրագրերը համահունչ լինեն մարզի կարիքներին:
13. 2013թ-ի մարտի 21-ին Ֆրանսիայի Ռհոն Ալպյան քայլարշավորդների դեպարտամենտալ կոմիտեի ներկայացուցիչները Հայաստանում Ռհոն Ալպեր շրջանի ներկայացուցիչ Անահիտ Դավթյանի ուղեկցությամբ հանդիպեցին Լոռու մարզպետ Արթուր Նալբանդյանի հետ: Այցի նպատակն էր Ստեփանավան քաղաքում և հարակից համայնքներում էկոտուրիզմի զարգացման ծրագրի իրականացումն է: Ֆրանսիայի Ռհոն Ալպեր շրջանի քայլարշավորդների դեպարտամենտալ կոմիտեի և Հայաստանի համայնքների միության միջև ապակենտրոնացված համագործակցության շրջանակներում Ստեփանավան քաղաքում նախատեսվում է ստեղծել քայլքային տուրիզմի մասնագետների վերապատրաստման կենտրոն: 

